
Тақриз 

ба автореферата рисолаи номзадии Маҷидов Абдулмаҷид 

Абдуҳамидович дар мавзӯи «Таҳқиқи иқтисодӣ-омории бозори меҳнати 

минтақавй (дар мисоли вилояти Суғд), барои дарёфти дараҷаи илмии 

номзади илмҳои иқтисодӣ аз рӯйи ихтисоси 08.00.08.01 - Омор

Бозори меҳнат ҳамчун механизмы рушди мувозинатии 

муносибатҳои истеҳсолӣ ва истеъмоли захираҳои меҳнатӣ дар 

минтақаҳои алоҳида ва дар маҷмӯъ кишвар буда, масъалаи мубрами на 

танҳо о лимон, коллективҳои илмӣ, балки институтҳои байналмилалӣ низ 

мебошад. Хусусияти объективй ва аҳамияти танзими бозори меҳнат 

махсусан дар муҳити равандҳои гузариш, ки ба категорияи онҳо 

табдилдиҳии иқтисодиёти Ҷумҳурии Тоҷикистон ба сенарияҳои 

индустриалии рушд дохил мешавад, меафзояд. Ҳамчун сатҳи сифатан нави 

рушди иҷтимоию иқтисодӣ, иқтисоди саноатӣ ба мундариҷа ва моҳияти 

бозори меҳнат талаботи махсус мегузорад. Дар ташаккули он на танҳо 

таъминкунандагон ва истеъмолкунандагони қувваи корӣ, инчунин 

давлат, ки дар таъмини мувозинатии бозори меҳнат нақши асосиро 

мебозад, иштирок мекунад. Ҳамзамон, бо мақсади такмил додани 

механизмҳои рушди бозори меҳнат дар Ҷумҳурии Тоҷикистон арзёбии 

умумии объективии вазъи бозори меҳнат ҳам дар сатҳи миллӣ ва ҳам 

минтақавӣ шарт ва зарур аст. Аз ҷумла, яке аз вазифаҳои афзалиятнок - 

ин омӯзиши вазъи бозори меҳнат дар ҳар як минтақаи кишвар, инчунин 

муайян кардани тамоюлҳои асосии рушди онҳо тавассути усулҳои оморӣ 

мебошад. Ин далелҳо мубрамияти мавзӯи интихобшудаи тадқиқотро 

нишон медиҳад.



Бояд бо сохтори тадқиқоти диссертатсионй розй шуд, ки барои ноил 

гардидан ба ҳадафи гузошташудаи тадқиқот ва ҳалли вазифаҳои 

таҳияшудаи он имкон дод. Дар ҷараёни таҳқиқот муаллиф тавонист 

муқаррароти назариявӣ ва тавсияҳои методиро оид ба такмили 

механизмҳои танзими давлатии бозори меҳнати минтақавй дар раванди 

ташаккул, истифода ва рушди иқтидори меҳнатии Вилояти Суғд асоснок 

намояд. Аз ҷумла: вазифаҳои асосии омӯзиши фаъолияти бозори меҳнати 

минтақавӣ (банди 2 навгонии илмӣ), сатҳи тағйирёбии нишондиҳандаҳои 

омории бозори меҳнати Вилояти Суғд омӯхта шуда ва муайян карда шуд, 

ки нишондиҳандаҳои бозори меҳнат бештар аз сохтори захираҳои 

меҳнатӣ, сохтори даромади пулии хонаводаҳо ва хусусиятҳои демографии 

минтақа, аз ҷумла сохтори синну соли ҷинсии аҳолӣ, тақсимоти он 

вобаста ба маҳалли зист, вобастагй аз шиддатнокии равандҳои муҳоҷират 

ва ғайра вобастаанд, инчунин таъсири онҳо ба сатҳи некӯаҳволии аҳолӣ 

(банди 3 навгонии илмӣ), шароит ва омилҳои асосии ба фаъолияти бозори 

меҳнати Вилояти Суғд таъсиркунанда муайян карда шуда, модели 

дахлдори иқтисодию оморй коркард карда шуда, пешгӯии 

нишондиҳандаҳои асосии бозори меҳнати Вилояти Суғд (банди 4 

навоварии илмӣ) тадбиқ карда шудаанд.
#

Автореферат бешубҳа аз дониши хуби мавзӯъ ва объекта тадқиқоти 

диссертатсионй шаҳодат дода, тадқиқотҳои комплексии унвонҷӯро 

инъикос мекунад. Хулосаю пешниҳодҳо асоснок буда, ҷолибияти мантиқи 

таҳқиқот ба назар мерасад. Кор маҷмӯи натиҷаҳои нави илмй ва 

муқаррароти муаллифро барои ҳимояи оммавй дар бар гирифта, ягонагии 

дохилй дорад ва саҳми шахсии унвонҷӯро нишон медиҳад.

Ҳамчун пешниҳод ба муаллиф тавсия дода мешавад, ки зарурати 

таҳлили фарқиятҳои рушди захираҳои меҳнатии минтақавии (бо 

назардошти тафовути минтақавй) бозори меҳнат дар Ҷумҳурии 

Тоҷикистон амалӣ карда шавад.



Ин пешниҳод хусусияти тавсиявӣ дошта, арзиши илмии тадқиқоти 

диссертатсиониро паст намекунад. Мақолаҳои илмии нашршудаи 

муаллиф ба сохтори автореферата рисола пурра ҷавобгӯ мебошанд. Кори 

диссертатсионии Маҷидов А.А. тадқиқоти илмии анҷомёфта мебошад, ки 

ба проблемаи мубрам бахшида шудааст. Автореферат ба ҳамаи талаботи 

КОА назди Президенти Ҷумҳурии Тоҷикистон, ки ба диссертатсияҳои 

номзадӣ пешниҳод карда мешаванд, ҷавобгӯ буда муаллифи он сазовори 

дараҷаи илмии номзади илмҳои иқтисодӣ аз рӯи ихтисоси 08.00.08.01 

Омор мебошад.

